
1. PRAKTIKA

Ikasmateriala (e-gelan): Luxán eta Martín, 2012. Demografia. Eustat

· Jarri binaka eta irakurri tokatu zaizuen atala

· Ondoren, saiatu atal horri dagozkion galderak erantzuten

1. Oro har nolakoa izan da EAEko bilakaera demografikoa azken mendeetan? (Denon artean osatuko dugu amaieran)
Orokorrean biztanlearen hazkunde izugarri batek ezaugarritzen du garai hau.

1.fasea XIX-XX..mendea: 1900. urtean, Euskal AEn 603.596 bizilagun zeuden, eta 2010ean 2.169.038. Hau da, gaur egun 3,6 aldiz jende gehiago bizi da XX. mendearen hasieran baino. 

Gainera, hazkundearen erritmoa ez da jarraia, aldatzen da. Joan den mendearen hasieran hazkunde tasak % 1 baino apur bat handiagoak ziren; hau da, biztanle kopurua gehitzen ari zen, baina poliki. Gero, gerraren ondoren, erritmoa bizkortu zen eta 1940 eta 1970. urteen artean biztanleria bikoiztu zen: 1.878.636 pertsona, 1970eko erroldaren arabera. Gehikuntza hori nabarmenagoa izan zen 1960ko hamarkadan. Horren arrazoia jaiotza-tasaren gehikuntza eta migrazioak izan ziren. 1970 eta 1981. urteen artean, hazkuntza lasaitu zen, migrazioak baretu zirelako, baina hazten jarraitu zuen, hazkunde naturalaren ekarpena handia zelako oraindik ere. 1981. urtetik aurrera, euskal biztanleriak beheranzko joera txikia hasi zuen, urtean ehuneko 0,45eko erritmoan, Euskal AEn sartzen ari zirenak baino 95.000 pertsona gehiago irten zirelako. Beherakada hori ezin zuen konpentsatu orduko hazkuntza natural positibo txikiak (hazkuntza positibo horren arrazoia da jaiotza-tasa, gutxitzen ari zen arren, heriotza-tasa baino handiagoa zela). Laurogeita hamarreko hamarkadan, beheranzko joera murriztu zen baina euskal biztanleriak biztanleak galtzen jarraitzen zuen. Esan behar dugu galera honen arrazoi nagusia dela, mende hasieratik lehenbiziko aldiz, hazkunde naturala negatiboa zela. Migrazio-saldoa ere, txikia izan arren, negatiboa zen, eta galeraren erritmoa urtean ehuneko 0,1ekoa zen. Bestalde, mende honetako lehenengo hamarkadak joera aldatu zuen. Euskal biztanleria hazten ari zen berriro ere, batez ere nazioarteko migrazioen ekarpenari esker, baina gainera, hazkunde naturala positiboa zen berriro ere, jaiotza-tasa apur bat igo ondoren. Goranzko joera berreskuratze honek ekarri zuen euskal biztanleriaren tamaina 1981ekoa baino handiagoa izatea.  

Aitzitik, biztanleriaren bilakaera ez da homogeneoa izan lurralde osoan.

2.Heriotza tasari dagokionez, paradoxa baten aurrean aurkitzen garela dirudiela diote autoreek, zergatik? Zein litzateke paradoxa hori? (2. atala)
Ematen duela heriotza-tasa igotzen dela , baina benetan gertatzen dena da, jendearen bizi-itxaropena luzeagoa dela eta hortaz denak batera hiltzen dira.

Biziraupena luzeagoa  denez, bat-batean une jakin batean heriotza tasa gorantz hasten da. (Luzaroan bizi izan direnak ondoren denak batera hil)

Heriotza-tasari dagokionez, berriz, 1980. urtera arte jaisten jarraitu zuen. Urte horretatik aurrera, apur bat gehitzen hasi zen, gorabeherekin, eta hala mantendu da gaur egunera arte. Heriotza-kopuruaren gehikuntza hau adineko pertsonen proportzioak gora egin duelako gertatu da, eta edonola ere, ez da fenomeno negatibotzat jo behar, biztanleriaren bizitxaropenaren hobekuntzen zuzeneko ondorio baita. Paradoxa izan daitekeen arren, heriotza-kopuruaren gehikuntzak zuzeneko zerikusia dauka biztanleriak oro har bizialdi luzeagoa izatearekin
3.Zer esan nahi dute autoreek adinen birdefinitze bat egon dela diotenean? (3. atala)
Ez baitira kopuruak aldatu den bakarra. Beste batzuetan ere esan dugunez, bizialdiak luzatzeak adinak birdefinitzea ekarri du. Hau da, bizitza luzea daukagulako ziurtasun sozial eta pertsonalak ekarri du bizitzaren aroak modu ezberdinetan kudeatzen ditugula. Batetik, gaztaroa luzatu da eta bestetik, 65 urte dituen eta osasun ona daukan pertsona bat ez dugu zahartzat hartzen. Era berean, gaur egun 15 edo 70 urte izateak zerikusi gutxi dauka XX. mendearen hasieran adin horiek izateak esan nahi zuenarekin. Izan ere, testuinguru honetan sortu da laugarren adinaren kontzeptua , gaur egun 65 urte dituen pertsona baten eta 85 urte dituen beste baten artean dagoen ezberdintasun kopurua ezaugarri komunen kopuruaren antzekoa baita. 
Gaztaroa luzatu eta 4.adinaren kontzeptua (75-80 urtetik gora) agertu, fase gehiago daude.

 Faseak: Haurtzaroa, gaztaroa, helduaroa, 3.adina (65-75) eta 4.adina.

4.Zergatik gertatu zen “baby boom”-a? (4. atala)
1960. urtean baby boom izenekoa gertatu zen, zenbait faktoreren ondorioz, jaiotza-tasaren egituran eta intentsitatean gertatutako aldaketen ondorioz eta estatutik etorritako inmigranteetako asko ugalketa-adinean zeudelako. 1977. urtetik aurrera, jaiotza-tasa berriro ere jaisten hasi zen, mendebaldeko herrialderik gehienetan bezala. Beherakada hau, ordea, bereziki sakona izan zen Euskal AEn, Europan ugalkortasunik txikiena duten eremuetako bat izateraino (Eustat, 2010).

Gerra zibilaren ondoren gerrak haurrak edukitzeko kanpaiñak egiten direlako eta kanpotik datorren jendea haurrekin edo haurrak edukiz datoz.
5.Nolakoa da gaur egungo adin piramidea? Ze arazo dakar piramidearen oinarri txikiak lan merkatuari begira? (3. atala)
Piramidearen oinarri txikiak etorkizuneko egitura sozial eta ekonomikorako erronka bat dagoela erakusten digu. Zehazki, laster lan-merkatutik irtengo diren belaunaldiak ordezkatzeko zailtasuna erakusten dizkigu.
Estimazio horiek kontu handiz hartu behar dira eta analisi sakonagoa behar dute. Aktibitate ezak eta langabeziak adin-talde bakoitzean izango duten eragina ere kontuan izan behar da.

6.Ugalkortasunaren murriztapenari dagokionez, ze hiru aldagai estatistiko aztertu izan dira? Zer da ugalketa iraultza? (2. atala // 4. atala)
Ugalkortasunaren murrizpena. Laurogeiko eta laurogeita hamarreko hamarkadetan egin diren azterketa demografikoetako askok hiru aldagai estatistiko analizatu dituzte: krisi ekonomikoaren ondorioak(jaiotza gutxi eta emigrazioak alde egin), antisorgailuen erabileraren hedapena(haurrak nahi dutenean eduki, jaiotze tasa kontrolatzen da) eta emakumeek lan-merkatuan parte hartzea (jaiotza tasa murriztu, haur gutxiago dituzte, lan baldintza oso txarrak dituzte) .
 Jaiotza-tasak beheranzko joera orokorra izan du joan den mendean. Heriotza-tasaren murrizpenak, batez ere haurtzaroan, ugalketa-ahalegin handia egin beharra erlaxatu du: ordura arte ugalkortasun-tasa handia izaten zen, heriotza-tasa ere handia zelako. XX. mendearen hasieran, ordea, jaiotza -tasaren murrizpena ikusten hasi zen. Mende hasieran jaiotza-tasa 35 jaiotzakoa zen mila biztanleko, eta mende honen hasieran, 10 jaiotza baino gutxiago mila biztanleko. Bilakaera hau ez da uniformea izan, zenbait etapa izan baititu: mende hasieratik Gerra Zibilaren amaierara arte, jaiotza-tasak beheranzko joera nabarmena izan zuen, batez ere denboraldi horren amaieran, urtean mila biztanleko 12-13 jaiotzara iritsi arte. Bigarren momentu batean, berrogeiko hamarkadatik 1976ra arte, jaiotza-tasak gehikuntza garrantzitsua izan zuen. 
Jendeak ez du beldurrik haurrak galtzeko eta soilik nahi dituen beste dauzka.

Ugalketa-iraultzaren teoriaz hitz egin dugu jada. Azalpen horrek bizitzaren luzapena eta zahartzaroaren demokratizazioa ugalkortasunaren murrizpenarekin lotzen ditu. Teoria honen asmatzaileek uste dute sistema demografikoa, gaur egun, iraganean baino eraginkorragoa dela eta, horrenbestez, jaiotza-kopuru txikiagoa behar dela jarraipena bermatzeko. Gainera, prozesu honek bestelako ondorioak dauzka, adibidez, familietan belaunaldi gehiago bizi dira aldi berean, heriotza ordenatzen ari da (adibidez, gero eta zailagoa da ama bat bere alaba baino beranduago hiltzea) eta adinak birdefinitzen ari dira, gaztaroaren luzapenaren eta zahartzaroaren atzerapenaren ondorioz.

Mendebaldean ugalkortasunak, azken hamarkadetan, izan duen bilakaeraren analisi demografikoak deskribatu du (modu eraginkorrean) eta ulertzen eta azaltzen saiatu da (arrakasta txikiagorekin) bigarren trantsizio demografikoaren oinarri garrantzitsuenetako bat: ugalkortasunaren murrizpena. Laurogeiko eta laurogeita hamarreko hamarkadetan egin diren azterketa demografikoetako askok hiru aldagai estatistiko analizatu dituzte: krisi ekonomikoaren ondorioak, antisorgailuen erabileraren hedapena eta emakumeek lan-merkatuan parte hartzea. Norbanakotze prozesua ere aipatu dute.

7.Zer diote autoreek heriotza tasa eta osasunaren arteko harremanaz? (7. atala) 
Alde batetik testuko autoreek diote osasun arloan eman diren hobekuntzek ekarritako heriotzaren murrizketek,  bizi-itxaropenaren gehikuntza ekarri duela. Hala ere,  ezin da esan mendebaldeko gizartean zer den ohikoena gehitutako urte horiek osasuntsu edo ezinduta bizitzea. Honekin batera esan daiteke EAEko datuek diotela euskal biztanleriaren osasunaren bilakaerak bizi itxaropena luzatzera jotzen duela.

Lehen esan dugunez, heriotza-tasaren murrizpena gizarte-lorpenik handienetako bat da, baina azken urteetan prozesu honen ezaugarriei buruz zenbait kezka piztu dira. Heriotza-tasa txikia duten gizarteetan epidemia-patroia aldatzeak ekarri du gaixotasun kronikoek eta endekapenezkoek pisu handiagoa izatea. Gaixotasun horiek eragin handia daukate osasunean eta bizi-kalitatean, baina ez dira berdin islatzen hilkortasunaren adierazleetan. Horrek auzitan jarri du adierazle hauek gizarte baten osasun egoera laburbiltzeko eta deskribatzeko daukaten gaitasuna. Izan ere, heriotza-tasaren azterketa hutsak ez digu azaltzen bizi-itxaropenaren gehikuntza horrekin batera osasun onean ematen diren urteen kopurua ere gehitu den edo, aldiz, osasun txarreko urteak gehitu diren. Nazioartean gai hau ez dago oraindik argi. Beraz, ezin dugu esan aukera bi horietako zein den ohikoena mendebaldeko gizarteetan. Halere, Euskal AEko datuek, itxuraz, erakusten digute euskal biztanleriaren osasunaren bilakaerak morbilitatea konprimitzera jotzen duela gehiago, hau da, bizi-itxaropena luzatzera eta azken urte horietan nolabaiteko bizi-kalitatea izatera (Martín, 2011).

Bizi itxaropena luzatu izana ezta bizi-kalitatearen sinonimoa.
8. Zeintzuk dira aldaketa demografikoak aztertzerakoan kontutan izan beharreko osagaiak? Zer diote migrazioez autoreek? (8. atala)

Jaiotza-tasa, heriotza-tasa eta migrazioak(hazkundea bikoiztu, bera datorrelako eta gainera haurrak dituztelako). Eragina dutelako biztanleriaren hazkunde edo murrizketan. 
Migrazioak beste elementu garrantzitsu bat dira populazio baten egituran eta dinamikan; are gehiago, mendebaldeko populazioetan hazkundearen baldintzatzaile nagusia izatera igaro dira. Gaur egun, gainera, haren garrantzia gero eta handiagoa da, nazioarteko migrazio-fluxu berrien ondorio sozial eta ekonomikoak direla.

Lehenik barne migrazioak eman ziren ( Galizia, Andaluzia) industrializazio garaian , ekonomia maila egokia delako. 70.amaiera eta 90 hamarkadan krisia dago eta jendea bueltatu egiten da.  2000.urtetik aurrera kanpo migrazioak ematen hazten dira.  Hala ere 2008an krisi bat ematen da.
Euskal gizartean izan den migrazio-prozesurik garrantzitsuenetako bat estatutik etorritako migrazioak izan dira, berrogeita hamarreko eta hirurogeiko hamarkadetan eta hirurogeita hamarreko hamarkadako lehenengo urteetan. Urte horietan, euskal biztanleriak bere tamaina bikoiztu zuen, neurri handi batean fluxu horien ekarpenaren ondorioz, bai etorri ziren pertsonen bidez, bai ugaltzeko adinean zeuden pertsona horien etorrerak euskal jaiotza-tasan izan zuen eraginaren bidez. Jende-uholdea etorri zen garai hura bukatutakoan, migrazio-saldoaren zeinua negatibo bihurtu zen. Euskal gizartea jendea hartzen zuen gizartea izatetik jendea kanpora bultzatzera igaro zen. Hori batez ere laurogeiko hamarkadan jazo zen eta, neurri txikiagoan, laurogeita hamarreko hamarkadan.  

Migrazio-saldoak joera negatiboa izan zuen 2000. urtera arte. Orduan, atzerritik zetorren migrazio-fluxuak emigrazioek sorrarazi zuten biztanleria-galera konpentsatzea lortu zuen. 2000. urtetik aurrera, etorkin kopurua emigranteena baino azkarrago gehitu zen, eta migrazio-saldoak goranzko joera izan zuen, 2008. urtera arte. Urte hartan, Euskal AEra etorri zen pertsona kopurua aurreko urtekoa baino askozaz ere txikiagoa izan zen. 2009. urtean, beheranzko joera hori larritu zen eta migrazio-saldoa berriro murriztu zen, baina oraindik ere kopuru positiboetan.

